
Na osnovu člana 51. stav (2) tačka g) Zakona o fiskalnim sistemima („Službene 
novine Federacije BiH“, broj 81/09), federalni ministar financija – federalni 
ministar finansija   d o n o s i 

 

Pravilnik o vrstama i oblicima plombi  

fiskalnog sistema 

 

I OPĆE ODREDBE  

Član 1. 

Ovim Pravilnikom definišu se oblik i vrste plombi iz člana 8. Zakona o fiskalnim 
sistemima („Službene novine Federacije BiH“, broj 81/09, u daljem tekstu Zakon). 

Član 2. 

Izgled plombi iz člana 1. ovog Pravilnika nalazi se u prilozima I i II Pravilnika i čini 
njegov sastavni dio.  

 

II KARAKTERISTIKE PLOMBI FISKALNOG SISTEMA 

Član 3. 

Servisna plomba onemogućava neovlašteni pristup unutrašnjosti fiskalnog 
uređaja, osim dijela kućišta u koji se smiještaju papirne trake za štampanje. 
Servisna plomba ima izgled okruglog pečata prečnika 7mm do 10 mm i služi kao 
identifikacija ovlaštenog servisa i ovlaštenog servisera sljedećim elementima: 

a) Slovnom oznakom ovlaštenog proizvođača/zastupnika iz skupa latinske 
abecede dodijeljenom od strane Porezne uprave Federacije Bosne i 
Hercegovine; 

b) Dvoslovnom oznakom iz skupa latinske abecede koju ovlašteni 
proizvođač/zastupnik dodjeljuje ovlaštenom servisu;  

c) Trocifrenom oznakom koju ovlašteni proizvođač/zastupnik dodjeljuje 
ovlaštenom serviseru.  

 

 



Član 4. 

Fiskalna plomba onemogućava neovlašteno razdvajanje fiskalne memorije 
(fiskalnog modula) od matične ploče fiskalnog uređaja. Fiskalna plomba ima 
izgled pravougaone štampane naljepnice od specijalnog samouništavajućeg 
PVC LMK materijala sa hologramskom zaštitom dimenzija 55 mm x 12 mm i 
sadrži sljedeće elemente: 

a) Zaštitni hologram; 
b) Natpis „Bosna i Hercegovina; Federacija Bosne i Hercegovine; Federalno 

ministarstvo financija - Federalno ministarstvo finansija “; 
c) Osmocifreni serijski broj fiskalne plombe (sedmocifreni sekvencijalni broj u 

rasponu od 0000001 do 99999999 + kontrolni broj po modulu 11. 
NNNNNNNK); 

d) Bar kod.  

Član 5. 

Programska plomba spriječava razdvajanje memorijskog modula programske 
memorije od matične ploče fiskalnog uređaja i ima izgled i karakteristike 
identične izgledu i karakteristikama fiskalne plombe. 

Član 6. 

Proizvođačku plombu definiše ovlašteni proizvođač/zastupnik. Prilikom 
podnošenja zahtjeva za dodjelu IBFU, ovlašteni proizvođač/zastupnik dužan je 
Poreznoj upravi Federacije Bosne i Hercegovine da dostavi izgled proizvođačke 
plombe.   
  

III PRIJELAZNE I ZAVRŠNE ODREDBE 

Član 7. 

Ovaj Pravilnik stupa na snagu narednog dana od dana objavljivanja u „Službenim 
novinama Federacije BiH“. 

 

Broj: 05-02-1461/10 

Prilog I – Servisna plomba 

 

 

 

 

Prilog II – Fiskalna i programska plomba 

 

 


